
  

  

ᑐᓴᖅᑎᑦᓯᔾᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒃ ᐃᒪᕐᒥᐅᑕᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ 
ᑲᑎᒪᔨᖏᑦ ᑲᑐᔾᔨᓪᓗᑎᒃ ᑎᑎᕋᖅᓯᒪᔪᑎᒍᑦ ᓈᓚᖕᓂᖃᕐᓗᑎᒃ ᑲᑎᒪᓂᒃᓴᖓᓐᓂᒃ 

  
ᑐᓴᖅᑎᑦᓯᕗᑦ ᐅᓪᓗᐊᓂ ᒫᑦᓯ 27, 2020 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒃ ᐃᒪᕐᒥᐅᑕᓕᕆᓂᕐᒧᑦ 
ᐆᒪᔪᓕᕆᓂᕐᒧᓪᓗ ᑲᑎᒪᔨᖏᑦ ᑲᑐᔾᔨᓗᑎᒃ ᑎᑎᕋᖅᓯᒪᔪᑎᒍᑦ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐊᕐᒪᑕ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᒃᓯᕋᐅᑎᖓᓐᓂᒃ ᐃᓱᒪᓕᐅᖁᔨᓪᓗᑎᒃ ᑲᑎᒪᔨᓂᒃ ᐊᒻᒪ ᐊᑐᓕᖁᔭᓕᐅᖁᔭᐅᓪᓗᑎᒃ 
ᐊᑐᖅᑕᐅᓂᐊᖅᑐᓂᒃ ᐊᕐᕌᒍᐊᓂ 2020/2021 ᑲᑎᓐᖓᔪᑦ ᑭᖑᒃᐸᒃᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐅᑭᐅᖅᑕᖅᑐᑉ 
ᑭᖑᒃᐸᖏᓐᓂᒃ ᐊᒻᒪᓗ ᑕᖅᓴᖃᖅᑐᑦ ᑭᖑᒃᐸᖏᓐᓂᒃ ᐃᓗᐊᓂ ᑲᓇᖕᓇᖓᓂ ᐊᒻᒪᓗ ᐱᖓᖕᓇᖓᓂ ᑭᖑᒃᐸᖕᓂᐊᕐᕕᐅᑉ.  
ᑖᓐᓇ ᑐᒃᓯᕋᐅᑎ ᐃᓱᒪᓕᐅᖁᔨᕗᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕕᒃ ᐃᒪᕐᒥᐅᑕᓕᕆᓂᕐᒧᑦ 
ᐆᒪᔪᓕᕆᓂᕐᒧᓪᓗ ᑲᑎᒪᔨᖏᓐᓂᒃ ᐱᓪᓗᒋᑦ ᐊᕕᒃᑕᐅᓂᒃᓴᖓᑦ ᐅᖁᒪᐃᓐᓂᑦ ᑭᖑᒃᐸᒐᒃᓴᑦ ᐃᓗᐊᓂ ᑭᖑᒃᐸᖕᓂᐊᕐᕕᐅᑉ 
ᓄᓇᕗᑦ ᐃᓗᐊᓂ ᐊᒻᒪ ᓄᓇᕕᒃ ᑕᕆᐅᖓᑕ ᐃᓗᐊᓂ ᑲᓇᖕᓇᖓᓂ ᐊᒻᒪ ᐃᑭᖓᓂ ᕿᑭᖅᑖᓘᑉ ᑭᖑᒃᐸᖕᓂᐊᕐᕕᖏᓐᓂ 
ᐱᐅᔪᒃᓴᓂᒃ.  ᑖᓐᓇ ᑐᒃᓯᕋᐅᑎᐅᔪᖅ ᐃᓗᓕᖃᒃᑲᓐᓂᖅᑐᖅ ᑎᑎᖅᑲᓂᒃ ᐊᑐᖅᑕᐅᓂᐊᖅᑐᓂᒃ ᓈᓚᖕᓂᖃᕐᓗᑎᒃ 
ᑲᑎᒪᑎᓪᓗᒋᑦ ᐊᔾᔨᖏᑦ ᐱᔭᐅᔪᓐᓇᖅᑐᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ  
(www.nwmb.com), ᐅᕝᕙᓘᓐᓃᑦ ᑐᓴᖅᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᕌᕈᑎᖓ ᓇᓗᓇᐃᖅᑕᐅᓯᒪᔪᖅ 
ᐅᑯᐊ ᑐᓴᖅᑎᑦᓯᔾᔪᑎᑦ ᐃᓱᐊᓂ.  
 
ᑎᑎᖅᑲᑦ ᑐᓐᓂᖅᑯᑎᑦ: 
ᑲᑎᒪᔨᑦ ᐃᓇᑦᑎᕗᑦ ᑎᒥᐅᔪᓂᒃ ᑭᓇᒃᑯᑐᐃᓐᓇᕐᓂᒡᓗ, ᑕᖅᑳᓐᖔᖅᑐᓂᑦ, ᑐᓂᓯᖁᓪᓗᒋᑦ ᑎᑎᕋᖅᓯᒪᔭᖏᓐᓂᒃ 
ᑭᐅᔾᔪᑎᐅᓗᑎᒃ ᐊᒻᒪ ᐃᑲᔪᖅᑐᐃᔪᓂᒃ ᑎᑎᖅᑲᓂᒃ ᐱᖃᓯᐅᔾᔨᓯᒪᔪᓂᒃ ᑐᓂᓯᖁᓪᓗᒋᑦ ᐱᔾᔪᑎᖃᖅᑐᓂᒃ ᑐᒃᓯᕋᐅᑎᓄᑦ, 
ᑎᑎᕋᖅᓯᒪᔪᑦ ᑐᓂᔭᐅᔭᕆᐊᖃᖅᑐᑦ ᑎᑭᓚᐅᖏᓐᓂᖓᓂ 5:00 ᐅᓐᓄᓴᒃᑯᑦ, ᐃᖃᓗᐃᑦ/ᓄᓇᕕᒃ ᖃᐅᔨᓴᐅᑎᖓ ᐊᑐᕐᓗᒍ 
ᐅᓪᓗᐊᓂ ᒪᐃ 08, 2020. ᑭᓯᐊᓂ ᐅᒃᐱᕐᓇᖅᑐᓂᒃ ᐊᔭᐅᖅᑐᐃᔪᓂᒃ ᑎᑎᕋᖅᓯᒪᔪᑎᒍᑦ ᐱᔾᔪᑎᓂᒃ ᑐᓂᓯᒃᐸᑕ ᑭᖑᕙᕐᓗᑎᒃ 
ᑎᑎᖅᑲᓂᒃ ᐱᔭᐅᓂᐊᖅᑐᑦ, ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᕐᓂᐊᖏᑦᑐᑦ ᑭᖑᕙᕐᓗᑎᒃ ᑐᓂᔭᐅᔪᓂᒃ ᑎᑎᖅᑲᓂᒃ.  ᑲᑎᒪᔨᑦ 
ᐊᑐᐃᓐᓇᕈᐃᓂᐊᖅᑐᑦ ᐃᓘᓐᓇᖏᓐᓂᒃ ᑎᑎᖅᑲᓂᒃ ᑐᓂᔭᐅᓯᒪᔪᓂᒃ, ᑲᓐᖑᓇᖅᑐᓕᕆᓂᕐᒧᑦ ᐊᒻᒪ 
ᑐᓴᖅᑕᐅᔭᕆᐊᖃᖏᑦᑐᓄᑦ ᒪᓕᒐᖏᑦ ᒪᓕᒡᓗᒋᑦ. 
  
  
ᖃᓄᖅ ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᕐᒪᖔᖅᐱᑦ: 
ᑐᓴᒐᒃᓴᒃᑲᓐᓂᕐᓂᒃ ᐱᔪᒪᒍᕕᑦ ᑐᓂᓯᓂᕐᒧᑦ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᑎᒍᓯᓂᕐᒧᑦ ᑎᑎᖅᑲᓂᒃ ᑐᓂᔭᐅᓯᒪᔪᓂᒃ ᐅᕝᕙᓘᓐᓃᑦ 
ᐱᔪᒪᒍᕕᑦ ᒪᓕᒐᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᓈᓚᖕᓂᖃᕐᓗᑎᒃ ᑲᑎᒪᑎᓪᓗᒋᑦ, ᑐᓴᖅᑎᒍᓐᓇᖅᐸᑎᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᕗᖓ: 



  
NUNAVUT WILDLIFE MANAGEMENT BOARD  

P.O. Box 1379, Iqaluit, NU X0A 0H0  
ᐅᖄᓚᐅᑦ: (867) 975-7300  
ᓱᒃᑲᔪᒃᑯᑦ: (888) 421-9832  

ᖃᕆᑕᐅᔭᒃᑯᑦ: receptionist@nwmb.com  
ᐃᑭᐊᖅᑭᕕᒃ: www.nwmb.com   

 
 


